
Сергей Гапликов Сыктывдін районын туйвыв лоӧмтор йылысь: "Миян республикалы тайӧ ыджыд шог"
Коми Республикаса Юралысь юкӧ шог ДТП-ын пӧгибнитӧмаяслӧн рӧдвужыскӧд да матыссаясыскӧд, кор зурасисны челядьӧс новлӧдлан пассажирскӧй автобус да вӧр кыскалан машина.
Автобусас вӧліс 15 морт, та лыдын 8 верстьӧ да 7 кага. 6 кагалӧн ставыс лючки-бур, найӧс нуисны гортас бать-мамныс, ӧти кага кокниа дойдаліс кисӧ да веськаліс Челядьлы республиканскӧй клиническӧй больничаӧ.
ДТП дырйи куимӧн кулісны. Нӧшта куим доймалӧм верстьӧ морт веськаліс Коми Республикаса больничаӧ: ӧти сьӧкыд доймалӧмъясӧн, кыкӧн шӧркодь доймалӧмъяса.
Коми Республикаса Юралысьлӧн тшӧктӧм серти,  ДТП местаын уджалӧ Коми Республикаса Веськӧдлан котырӧн Юрнуӧдысьӧс вежысь, Коми Республикаса велӧдан да том йӧз политика министр Наталья Михальченкова, да ДТП-лысь бӧртасъяссӧ бырӧдӧм бӧрся видзӧдӧ Коми Республикаын Россияса МЧС-лӧн начальник Александр Князев.
"Республикалы тайӧ ыджыд шог. Авария мырддис куим мортлысь олӧм.  Ӧти морт зэв сьӧкыда доймалӧма. Вермисны пӧгибнитны челядь, - шуис Сергей Гапликов. - Колӧ видлавны тайӧ лоӧмторсӧ быд боксянь. Торйӧн нин видзӧдлыны, кыдзи кутчысисны челядьӧс новлӧдлан правилӧясӧ. Мыжаяслы быть лоӧ кывкутны".
Автобус да вӧр кыскалан машина костын ДТП серти Коми Республикаын Россия Федерацияса Следствие комитетлӧн Следствие органъяс нуӧдӧны водзвыв прӧверка. Авария местаын уджалӧны следствиеӧн веськӧдланінса юрнуӧдысь А.Н. Исаев, криминалистика да торъя тӧдчана лоӧмторъяс видлалан юкӧнъясысь уджалысьяс.
***Коми Республикаын Россияса МЧС-лӧн медшӧр веськӧдланінысь юӧръяс серти кык транспортнӧй средство зурасис 14.45 часын Сыктывдін районса Сыктывкар-Чебоксары автомобильнӧй туйлӧн 735 километрын.
ДТП-лысь бӧртасъяссӧ бырӧдны воисны:  Коми Республикаын Россияса МЧС-лӧн медшӧр веськӧдланінысь тэрыб отсӧг сетысь группа,  18 №-а ППС юкӧнлӧн 118-ПЧ-ысь ӧти единица техника да 3 морт да Сыктывкарса "СПАС-КОМИ" АСО ГКУ-ысь ӧти единица техника да 3 морт. Авария местаын уджалӧны Сыктывкарысь и Сыктывдін районысь тэрыб медицина отсӧг сетысь бригадаяс, ГИБДД службалӧн бригадаяс да Коми Республикаын Россия Федерацияса Следственнӧй комитет.
Снимокъясыс  Коми Республикаын Россияса МЧС пресс-службалӧн.

Сергей Гапликов о ДТП в Сыктывдинском районе: "Это большая трагедия для нашей республики" 
Глава Республики Коми выразил искренние соболезнования родным и близким погибших и пострадавших сегодня в результате аварии с участием автобуса, перевозившего детей, и лесовоза. 
В момент столкновения в автобусе находились 15 человек, из них 8 – взрослых и 7 – детей. Шестеро детей не пострадали – их забрали домой родители, один ребёнок с лёгкой травмой руки госпитализирован в травмпункт Детской республиканской клинической больницы.
Три человека скончались на месте. Ещё трое взрослых пострадавших госпитализированы в Коми республиканскую больницу: один человек находится в крайне тяжёлом состоянии, двое – в состоянии средней степени тяжести.
По поручению Главы Республики Коми Сергей Гапликова на месте аварии работает заместитель Председателя Правительства Республики Коми – министр образования, науки и молодёжной политики Республики Коми Наталья Михальченкова. Также мероприятия по ликвидации последствий ДТП контролирует лично начальник Главного управления МЧС России по Республике Коми Александр Князев.
"Это большая трагедия для нашей республики. Авария унесла жизнь трёх человек. Один человек в крайне тяжёлом состоянии. Могли погибнуть дети, - сказал Сергей Гапликов. – Необходимо выяснить все обстоятельства случившегося. Особое внимание прошу обратить на то, как соблюдались требования безопасности при перевозке детей. Виновные в случившемся не должны избежать ответственности".
Следственными органами Следственного комитета Российской Федерации по Республике Коми по факту дорожно-транспортного происшествия с участием школьного автобуса и лесовоза организована доследственная проверка. На место происшествия выехал руководитель следственного управления А.Н.Исаев, а также сотрудники отдела криминалистики и отдела по расследованию особо важных дел.
*** По информации Главного управления МЧС России по Республики Коми, столкновение двух транспортных средств на 735 километре автодороги Чебоксары – Сыктывкар в Сыктывдинском районе произошло сегодня в 14.45. Для ликвидации последствий ДТП выехали: оперативная группа Главного управления МЧС России по Республике Коми, 1 единица техники и 3 человека личного состава 118-ПЧ отряда ППС Республики Коми №18 и 1 единица техники и 3 человека личного состава Сыктывкарского АСО ГКУ "СПАС-КОМИ". На месте работают бригады скорой медицинской помощи города Сыктывкара и Сыктывдинского района, спасатели, сотрудники ГИБДД и Следственного комитета Российской Федерации по Республике Коми.
Фото пресс-службы Главного управления МЧС России по Республике Коми
